
ՙ__՚_____________2021 թ. N ____-Ա
 ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները և Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 3-րդ ենթակետը, 5-րդ և 6.2-րդ կետերը` Հայաստանի Հանրապետության կառավարությունը որոշում է.
		1. Հայաստանի Հանրապետության սեփականություն հանդիսացող Պետական գույքի կառավարման կոմիտեի տնօրինության Երևան քաղաք, Կենտրոն վարչական շրջանի Արշակունյաց պողոտա 4 հասցեում գտնվող շենքի 13-րդ հարկի 8 535 000 ՀՀ դրամ շուկայական արժեքով 18.7 քառ.մետր մակերեսով տարածքը (այսուհետ՝ տարածք) 5 տարի ժամկետով, անհատույց օգտագործման իրավունքով հանձնել «Քաղաքակրթությունների խաչմերուկ» միջազգայնագիտական, քաղաքագիտական հասարակական կազմակերպությանը (գրանցման համար՝ 211.171.849913) (այսուհետ՝ Կազմակերպություն)՝ իր կողմից ներկայացված ծրագրին համապատասխան գործունեություն իրականացնելու համար:  
     		 2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ.
1) Կազմակերպությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Պետական գույքի կառավարման կոմիտե՝ յուրաքանչյուր հաշվետու տարվա ավարտից հետո 15-օրյա ժամկետում,

2) Կազմակերպությունն իր կողմից ներկայացված ծրագրով նախատեսված աշխատանքները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,
3) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել «Քաղաքակրթությունների խաչմերուկ» հասարակական կազմակերպությունը՝ վերջինիս բնականոն աշխատանքն ապահովելու նպատակով Երևան քաղաք, Կենտրոն վարչական շրջանի Արշակունյաց պողոտա 4 հասցեում գտնվող շենքի 13-րդ հարկից մեկ սենյակ անհատույց օգտագործման իրավունքով տրամադրելու խնդրանքով: 
 «Քաղաքակրթությունների խաչմերուկ» հասարակական կազմակերպությունն իրականացնում է քաղաքագիտական, միջազգայնագիտական, տնտեսագիտական ուսումնասիրություններ, վերլուծություններ, սոցհարցումներ, մասնագիտացված լրատվամիջոցի, գրականության հրատարակություն, թարգմանություններ, ֆիլմերի նկարահանում, ինչպես նաև գիտաժողովների, համաժողովների, սիմպոզիումների կազմակերպում և փոխանակման ծրագրեր:
Կազմակերպությունը հրատարակում է «Միջազգային հարաբերություններ. հայկական աշխարհ» հանդեսը, որը միտված է Հայաստանի, Սփյուռքի և համաշխարհային հանրությանը ներկայացնելու Հայաստանի Հանրապետության առաջնահերթությունները միջազգային հարաբերությունների ոլորտում:
«Քաղաքակրթությունների խաչմերուկ» հասարակական կազմակերպությունն իր կողմից ներկայացված ծրագրի շրջանակներում նախատեսում է կազմակերպել գիտաժողովներ, համաժողովներ, սեմինարներ, կատարել մասնագիտական և հանրամատչելի  գրականության թարգմանություններ, հաստատել կապեր այլ երկրների համանման կազմակերպությունների հետ, նկարահանել վավերագրական ֆիլմեր:
ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեն, կարևորելով Կազմակերպության կողմից ներկայացված ծրագրի շրջանակներում նախատեսվող միջոցառումները, մշակել է «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագիծը, որով առաջարկվում է Երևան քաղաք, Կենտրոն վարչական շրջանի Արշակունյաց պողոտա 4 հասցեում գտնվող շենքի 13-րդ հարկի 18.7 քառ.մետր մակերեսով տարածքը 5 տարի ժամկետով, անհատույց օգտագործման իրավունքով հանձնել «Քաղաքակրթությունների խաչմերուկ» միջազգայնագիտական, քաղաքագիտական հասարակական կազմակերպությանը:
«Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	19.08.2020թ.                

	
	N 01/8-2/12297-2020

	ՀՀ ֆինանսների նախարարությունը քննարկել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի 13.08.2020թ. N 01/11.11/5988-2020 գրությամբ ներկայացված՝ «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագիծը և հայտնում է, որ առարկություններ չունի: 
	Ընդունվել է ի գիտություն

	2. ՀՀ կադաստրի կոմիտե
	17.08.2020թ.

	
	N ՍԹ/4834-2020

	Ի պատասխան Ձեր 2020 թվականի օգոստոսի 13-ի N 01/11.11/5988-2020 գրության՝ «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն

	3. ՀՀ արդարադատության նախարարություն
	10.09.2020թ.

	
	N  01//20594-2020

	Ի պատասխան Ձեր 2020 թվականի օգոստոսի 20-ի թիվ 01/11.11/6161-2020 գրության՝ կից ներկայացվում է «Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի  վերաբերյալ Հայաստանի Հանրապետության արդարադատության նախարարության կարծիքը:
ԿԱՐԾԻՔ
 «Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի  վերաբերյալ
 «Անհատույց օգտագործման իրավունքով տարածք հանձնելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն

	4. ՀՀ կրթության, գիտության, մշակույթի և սպորտի նախարարություն
	12.10.2020թ.

	
	N  01/20.1/27135-2020

	Ի պատասխան Ձեր 28.08.2020թ. հ.ՍՊ//24660-2020 գրության՝  ՀՀ կրթության, գիտության, մշակույթի և սպորտի նախարարությունը (այսուհետ՝ նախարարություն) «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի  վերաբերյալ առաջարկություներ և առարկություններ չունի, քանի որ նախագծում նշված տարածքը նախարարության և վերջինիս ենթակայությամբ գործող տարբեր իրավական կարգավիճակ ունեցող  կազմակերպությունների տիրապետման, տնօրինման, օգտագործման հանձնված չէ։
	Ընդունվել է ի գիտություն

	5. ՀՀ գիտության կոմիտե

	15.10.2020թ.

	
	N  9/9.1.1/27357-2020

	Ի պատասխան Ձեր 2020 թվականի հոկտեմբերի 8-ի ՀՀ ԿԳՄՍ նախարարին ուղղված N 01/11.11/7244-2020 գրության՝ կից Ձեզ եմ ներկայացնում «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի և «Քաղաքակրթությունների խաչմերուկ» միջազգայնագիտական, քաղաքագիտական հասարակական կազմակերպության հնգամյա գործունեության գործարար ծրագրի վերաբերյալ ՀՀ գիտությունների ազգային ակադեմիայի համակարգում գործող Փիլիսոփայության, սոցիոլոգիայի և իրավունքի ու Մ. Քոթանյանի անվան տնտեսագիտության ինստիտուտների կարծիքները (6 էջ): 
	Ընդունվել է ի գիտություն

	ՀՀ ԳԱԱ փիլիսոփայության, սոցիոլոգիայի և իրավունքի ինստիտուտ

ԿԱՐԾԻՔ
«ՔԱՂԱՔԱԿՐԹՈՒԹՅՈՒՆՆԵՐԻ ԽԱՉՄԵՐՈՒԿ» ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆ ՆԵՐԿԱՅԱՑՎԱԾ ԾՐԱԳՐԻ ԵՎ ՎԵՐՋԻՆԻՍ ԱՆՀԱՏՈԻՅՑ ՕԳՏԱԳՈՐԾԱՄՆ ԳՈԻՅՔ ՏՐԱՄԱԴՐԵԼՈՒ ՎԵՐԱԲԵՐՅԱԼ
ՀՀ  ԳԱԱ Փիլիսոփայության, սոցիոլոգիայի ե իրավունքի ինստիտուտի գիտաշխատողներին ներկյացված փաստաթղթերի վերաբերյալ կատարված ուսումնասիրությունները վկայում են այն մասին, որ ՀՀ կառավարության պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին (7 փետրվարի 2011 թվականի N 304-Ն) որոշման 3-րդ կետի 3-րդ ենթակետի համաձայն, ՀՀ կառավարության որոշմամբ անշարժ գույքն անհատույց օգտագործման իրավունքով կարող է տրամադրվել հասարակական կազմակերպություններին և հիմնադրամներին: Նշված որոշման 6.2-ի համաձայն, հասարակական կազմակերպություններին և հիմնադրամներին անշարժ գույքն անհատույց օգտագործման իրավունքով տրամադրվում է, եթե հասարակական կազմակերպության կամ հիմնադրամի կողմից առաջարկվող ծրագիրը համապատասխանում է Հայաստանի Հանրապետության կառավարության ծրագրում ամրագրված՝ պետություն-մասնավոր հատված համագործակցության սկզբունքին և նպատակաուղղված է պետություն-մասնավոր հատված համագործակցության զարգացմանը տնտեսական կամ սոցիալական որևէ ոլորտում: Իր հերթին, վերոնշյալ որոշման 5-րդ կետն ամրագրում է, որ (...)կետերով սահմանված	չափանիշներին համապատասխանող համայնքներին, կազմակերպություններին և հիմնադրամներին անշարժ գույքն անհատույց օգտագործման իրավունքով տրամադրվում է համապատասխան ոլորտի կամ տարածաշրջանի զարգացմանն ուղղված՝ սույն որոշման 2.1-ին կետով նախատեսված ծրագրի օրինակելի ձևին համապատասխանող ծրագրի առկայության դեպքում ծրագրի իրականացման համար անհրաժեշտ ժամկետով: Հետևաբար, քննության առարկա է հանդիսանում «Քաղաքակրթությունների խաչմերուկ» հասարակական կազմակերպության (այսուհետև նաև ՝ ՀԿ) գործության հիմնավորումը և վերջինիս կապը ՀՀ կառավարության պետության և մասնավոր հատվածի համագործակցության, ինչպես նաև մասնավոր հատվածի զարգացմանը հետ:
Ներկայացված հիմնավորումից ակնհայտ է, որ «Քաղաքակրթությունների խաչմերուկ» ՀԿ-ն իրականցնում է ակտիվ գործունեություն հանրային ոլոտում՝ հիմնադրել է ԲՈԿ-ի գիտական ամսագրերի ցանկում ներառված «Միջազգային հարաբերություններ․ Հայկական աշխարհ» հանդեսը, որը միտված է Հայաստանի, Սփյուռքի ն համաշխարհային հանրությանը ներկայացնելու Հայաստանի Հանրապետության առաջնահերթությունները միջազգային հարաբերությունների ոլորտում, ինչպես նաև «ՀայՓաստ» վավերագրական ֆիլմերի ստուդիան: Ավեփև, «Քաղաքակրթությունների խաչմերուկ» Հասարակական կազմակերպությունն իր կողմից ներկայացված ծրագրի շրջանակներում նախատեսում է կազմակերպել գիտաժողովներ, համաժողովներ, սեմինարներ, կատարել մասնագիտական և հանրամատչելի գրականության թարգմանություններ, հաստատել կապեր այլ երկրների համանման կազմակերպությունների հետ, նկարահանել վավերագրական ֆիլմեր: Ներկայցված կազմակերպության գործունեության ծրագրի 2․1 կետում «Ծրագրի նպատակներ»-ում նշված է, որ կազմակերպության նպատակներից է ստեղծված «ՀայՓաստ» վավերագրական ֆիլմերի ստադիայի միջոցով նկարահանվում են ֆիլմեր Արցախի Հանրապետության ազատագրված տարածքների հայկական պատմաճարտարապետական հուշարձանների մասին, հայ - թուրքական հարաբերությունների մասին, որտեղ ներկայացվում են Թուրքիայում ապրող ազգությամբ հայ, քուրդ և թուրք հասարակական, քաղաքական, գիտական գործիչների տեսակետները վերոնշյալ հարաբերությունների և Հայոց ցեղասպանության մասին, ուր բոլորն անխտիր, առանց բացառության, ընդունում են ցեղասպանության փաստն ու դատապարտում այն։
Կարծում ենք, եթե կազմակերպությունը ստանձնում է վերոնշյալ պարտավորություևների իրականացումը, ապա այն պետք է խստորեն հետևի վերոնշյալ դրույթներին, այլապես ղրանցից շեղումն արդեն իսկ կհամարվի հակազգային գործունություն:
Միևնույն ժամանակ, ներկայացված հիմնավորան մեջ մատնանշվում է, որ «Պետական գույքի կառավարման կոմիտեն» նույնպես կարևորում է տվյալ Հասարակական կազմակերպության ազգանպաստ գործունեությունը: Հետևաբար, կարծում ենք, որ նշված կազմակերպության ներկայացված հիմնավորումները բավարար են վերջինիս անհատույց օգտագործման տարածք տրամադրելու համար:

	Ընդունվել է ի գիտություն

	ՀՀ ԳԱԱ Մ. Խ. Քոթանյանի անվան տնտեսագիտության ինստիտուտ ԱՌԱՋԱՐԿՈՒԹՅՈՒՆՆԵՐ
 «Քաղաքակրթությունների խաչմերուկ» հասարակական կազմակերպության 5-ամյա գործունեության գործարար ծրագրի և տվյալ կազմակերպության «Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ
· Ցանկալի կլիներ, որ ՀՀ կառավարության որոշման նախագծի 2-րդ կետի 2-րդ ենթակետը աշխատանքները չկատարելու կամ ոչ պատշաճ կատարելու պարագայում նախատեսեր ոչ միայն պայմանագրի լուծման հնարավորություն, այլև փոխհատուցման չափ։
· «Քաղաքակրթությունների խաչմերուկ» հասարակական կազմակերպության 5-ամյա գործարար ծրագիրը ներկայացված է առանց հսատակ չափելի թիրախների, որը հնարավորություն չի տա գնահատելու կազմակերպության կողմից նախատեսված աշխատանքների կատարման կամ չկատարման փաստը։ 
· Ցանկալի կլիներ, որ 5-ամյա գործարար ծրագիրը ներկայացվեր` ըստ տարիների` հստակ չափելի թիրախներով` նշելով, թե յուրաքանչյուր տարվա համար քանի գիտաժողովներ, սեմինարներ են իրականացվելու և ինչ թեմատիկայով, ինչ ֆիլմեր են նկարահանվելու և այլն։ Հակառակ դեպքում 5-ամյա ժամանակահատվածում անգամ 1 գիտաժողովի կազմակերպման պարագայում կստացվի, որ կազմակերպությունը կատարել է ծրագրով իր ստանձնած պարտավորությունները։
· Կազմակերպության կողմից ներկայացված խնդիրների մեջ անհրաժեշտ է հստակեցնել, թե հատկապես որ ոլորտներին առնչվող օրենքների նախագծերի մշակում է նախատեսում իրականացնել կազմակերպությունը` նշելով դրանց արդիականությունը և ՀՀ տնտեսության մերօրյա զարգացման հրամայականին համապատասխանությունը։
· Կազմակերպության 5-ամյա գործունեության գործարար ծրագրի նպատակների մեջ 6-րդ կետով Արցախի Հանրապետության ազատագրված տարածքների հայկական պատմաճարտարապետական հուշարձանների մասին ֆիլմերի նկարահանում։ Կարծում ենք առնվազն առաջին 2 տարվա համար այս թիրախը ժամանակավրեպ է և անհրաժեշտ է այն փոխարինել արցախյան հակամարտության լուսաբանմանը նվիրված փաստագրական ֆիլմաշարով, որը տարբեր լեզուներով կներկայացվի միջազգային հանրությանը։ Արցախյան հակամարտության հիմնախնդրի թիրախավորումը ցանկալի կլինի ներառել նաև կազմակերպության կողմից նախատեսվող կլոր սեղանների և այլ եղանակներով միջազգային հանրությանը այն լսելի դարձնելու օրակարգում։

	[bookmark: _GoBack]Ընդունվել է։ ՀՀ ՏԿԵՆ Պետական գույքի կառավարման կոմիտեն  նշված առաջարկությունները համապատասխան գրությամբ ներկայացրել է «Քաղաքակրթությունների խաչմերուկ» հասարակական կազմակերպության քննարկմանը, որին ի պատասխան կազմակերպությունը ներկայացրել է նշված առաջարկությունների հիման վրա լրամշակված գործարար ծրագիրը։





                                             
